
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Во Република Македонија, системот на заштитата на децата е уреден со Законот за заштита на децата (“Службен весник на Република Македонија” број 98/00, 17/03, 65/04, 113/05, 98/08, 107/08, 83/09, 156/09,  51/11 и 157/11).

Со предложените измени и дополнувања на овој закон се врши усогласување со Законот за јавните службеници, Законот за општата управна постапка и со Законот за инспекциски надзор.

II. ЦЕЛИ, НАЧЕЛА И ОСНОВНИ РЕШЕНИЈА 
              Основните цели на предложениот закон е да се изврши усогласување на материјалниот закон со Законот за јавни службеници, како и со Законот за општа управна постапка и со  Законот за инспекциски надзор. 
              Прашањата во врска со вработувањето, правата и должностите, одговорноста, оценувањето, престанокот на вработувањето, заштитата и одлучувањето за јавните службеници е уредено со Законот за јавни службеници (“Службен весник на Република Македонија” бр. 52/2010 и 36/2011), поради што се наметнува потребата за усогласување на одредбите од Законот за заштита на децата со  одредбите од Законот за јавните службеници. 

              По однос на усогласувањето со Законот за општа управна постапка, се врши  воедначување на постапките во случаи кога не е донесено решение по жалба, со оглед дека законот упатува на остварување на правата во судска постапка  со заведување на управен спор. 

Во делот на инспекцискиот надзор се воведува  превентивна функција, преку укажување и спроведување на едукација, а изрекувањето на инспекциските мерки се презема тогаш кога со превентивната функција не може да се обезбеди целта на надзорот. 

 Дел од одредбите значат дополнување, допрецизирање и појаснување на законските одредби со цел за воеднaчување и олеснување на практичната примена на овој пропис.

 Во предлог законот се вршат и одредени интервенции од технички карактер.
 Предлогот на законот за изменување на Законот за заштита на децата  се заснова на истите начела на кој е донесен Законот за заштита на децата .

III.ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

 
Предлог законот за изменување и дополнување на Законот за  заштита на децата не предизвикува фискални импликации врз Буџетот на Република Македонија.
IV.ПРОЦЕНКА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на предложените измени и дополнувања на овој Закон не се потребни допонителни финансиски средства од Буџетот на Република Македонија.
ПРЕДЛОГ НА ЗАКОН 
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗАШТИТА НА ДЕЦАТА

Член 1

            Во Законот за заштитата на децата („Службен весник на Република Македонија“ број 98/00, 17/03, 65/04, 113/05, 98/08, 107/08, 83/09, 156/09, 51/11 и 157/11), членот 36-а се брише.
                                                                            Член 2

             Во членот 48 зборовите: „Јавната детска градинка“ се заменуваат со зборовите:„Детската градинка“.
                                                                            Член 3
           Во членот 83-а став 1 алинеја 4, член 83-з став 1 алинеја 4 и член 83-ј став 1 алинеја 3 зборовите: „мерка на безбедност“ се заменуваат со зборот “казна“.
Член 4 
              Членот 83-р се брише.

Член 5  
              Во членот 84 став 19 бројот „2“ се заменува со зборовите: „ 1 алинеја 4“.

Член  6
              По членот 89 се додава нов член 89-а, кој гласи:
„89-а
               Вработените во јавна установа за деца од членовите 84, 85, 86 и 87 од овој закон, како и вработените во јавна установа за деца кои вршат административни работи имаат статус на јавни службеници.
              Вработените во јавна установа за деца  кои вршат готварски, помошни и технички работи  немаат статус на јавни службеници и во однос на нивните права, обврски и одговорности од работен однос се применуваат одредбите на општите прописи од работните односи.

Член 7
              За вработените во јавната установа за деца кои имаат статус на јавни службеници за прашањата кои се однесуваат на вработувањето, правата и должностите,  одговорноста, оценувањето, престанокот на вработувањето, заштитата и одлучувањето за правата и обврските на јавниот службеник се применуваат одредбите од овој закон, посебниот закон од соодветната област и Законот за јавните службеници. 

Член 8
              Во членот 90 став  1  зборот „работник“ се заменува со  зборот „вработен“,  а во алинеја 3 сврзникот „и“ се заменува со запирка.

               Алинеја 4 се менува и гласи:

            „ да не му е изречена казна забрана за вршење професија, дејност или должност и“.

               По алинеја 4 се додава нова алинеја 5 која гласи:

            „ да исполнува и други услови утврдени во актот за систематизација на работните места.“
Член   9
                  Во членот 91  став 1 зборот „работниците“ се заменува со зборот „вработените“. 
               По ставот 1 се додаваат шест нови става  2, 3, 4 , 5,  6 и 7 кои гласат:
            „ За пополнување на слободно работно место за вршење на работи од јавен интерес во јавните установи за деца, директорот на установата донесува одлука за потреба од вработување на јавен службеник.

                  Со одлуката од став 2 на овој член се определува дали пополнувањето на слободното работно место во установата се врши преку вработување на лице по пат на објавување на јавен оглас, објавување на интерен оглас,  распоредување од вработените јавни службеници на установата или со преземање на јавен службеник од друга институција.
                  Доколку пополнувањето на слободното работно место се врши по пат на објавување на јавен оглас, директорот на установата доставува барање до Агенцијата за администрација заради објавување на јавен оглас за вработување.

                 Објавувањето на огласот од став 4 на овој член и спроведување на постапката за избор се врши согласно одредбите од Законот за јавните службеници.

                  Во случаите кога пополнувањето на слободното работно место се врши по пат на објавување на интерен оглас, интерниот оглас  се објавува на веб страната и на огласната табла на установата. Огласот содржи податоци за работното место кое треба да се пополни и за потребните услови кои треба да ги исполни јавниот службеник согласно овој закон, актот за систематизација на работните места  на установата како и посебните услови од член 19 од Законот за јавните службеници  и рокот за пријавување.
                   Рокот за пријавување на интерниот оглас не може да биде пократок од пет работни дена од денот на неговото објавување.“
                   Во ставот 2 кој станува став 8 по зборот „заснова“ се додаваат зборовите „на определено време“
     Член  10
             Членот 91-а се менува и гласи:                                                 
               „ Јавен службеник вработен во јавна установа за деца кој има соодветно образование, потребно работно искуство во струката и ги исполнува и другите  услови утврдени во актот за систематизација на работите и задачите на установата, по потреба на установата или по негово барање може да се распореди на друго работно место согласно актот на систематизација на работите и задачите, или да се преземе во друга институција ако за тоа има негова согласност и согласност на одговорните лица на институциите.
                 Вработен во јавна установа за деца кој нема статус на јавен службеник, а има соодветно образование, потребно работно искуство и ги исполнува и другите услови утврдени во актот за систематизација на работите и задачите на установата, по потреба или по негово барање, по претходно положен испит за јавен службеник може да биде распореден на работното место и да се стекне со статус на јавен службеник во установата. 
               Лицата кои за прв пат  се вработуваат во јавната установа за деца за вршење на работи од јавен интерес и лицата кои се вработуваат на повисоко работно место од претходното во установата, задолжително извршуваат пробна работа. Пробната работа за избраниот кандидат за јавен службеник со високо  и више образование трае  12 месеци, а за избраниот кандидат со средно образование  и лицето кое се вработува на  повисоко работно место од претходното, пробната работа трае шест месеци.

             За начинот на вршење на пробната работа  и вработувањето на избраните лица од став 3 на овој член се применуваат одредбите од Законот за јавните службеници.“
Член  11
              Во членот 92 став 1 и член 93 став 1 зборот “работниците“ се заменува со зборот „вработените“.
Член  12
            Членот 93-а се менува и гласи:
            „Стручните работници, воспитувачите и стручните соработници во јавните детски градинки напредуваат во звања.

            Стручните кадри од став 1 на овој член  кои  за прв пат се вработуваат во јавна детска градинка се со звање стручен работник, воспитувач и стручен соработник.

             Стручниот работник во јавна детска градинка може да напредува во звањата стручен работник-ментор и стручен работник-советник.

             Воспитувачот во јавна детска градинка може да напредува во звањата воспитувач-ментор и воспитувач-советник.              

             Стручниот соработник во јавна детска градинка може да напредува во звањата стручен  соработник-ментор и стручен соработник-советник. “
Член  13
            Во членот 93-б став 1 по зборот „резултати“ се додаваат зборовите „ како и за вработени кои не покажуваат задоволителни резултати при вршење  на  работите поврзани со давањето на јавната услуга “.

Член 14
             Во членот 94 во  ставовите 1 и 3 зборот „работниците“ се заменува со зборот “вработените“.

              Во ставовите 2 и 4 зборовите: „договор за работа со работникот“ се заменува со зборовите „договор за вработување со вработениот“.
Член  15
              По членот 94-а се додаваат осумнаесет  нови члена:  94-б, 94-в, 94-г, 94-д, 94-ѓ, 94-е, 94-ж, 94-з, 94-s, 94-и, 94-ј, 94-к, 94-л, 94-љ, 94-м, 94-н , 94-њ  и 94-о, кои гласат:

„Член 94-б
              Јавниот службеник во  јавната установа за деца лично е одговорен за вршењето на работите и работните задачи од работното место.

Член 94-в
              Секој јавен службеник и друго лице, во согласност со закон, има право да поднесе иницијатива за покренување на дисциплинска постапка против јавен службеник во  јавната установа за деца која треба да биде образложена.

              Предлог за покренување на дисциплинска постапка против јавниот службеник поднесува непосредно претпоставениот јавен службеник односно одговорниот службеник или директорот  на јавната установа за деца.

Член 94- г
               Предлог за поведување на постапка за утврдување на дисциплинска одговорност по правило ги содржи следните елементи :

-лично име на јавниот службеник за кого се поднесува предлогот за поведување на постапка за утврдување на дисциплинска одговорност;

-работно место на кое е распореден јавниот службеник за кого се поднесува предлогот ;

-опис на дејствието/та со кое е извршено кршење на работниот ред и дисциплина или неисполнување на работните обврски;

-наведување на квалификација на дејствието/та од алинеја 3 на ставот 1 на овој член со конкретно наведување дали тоа според оценка претставува полесно, односно потешко кршење на работниот ред и дисциплина или неисполнување на работните обврски;

-време, начин и место на вршење на дејствието со кое е извршено кршењето на работниот ред и дисциплина и неисполнување на работните обврски;

-последици што настанале на работниот ред и дисциплина и неисполнување на работните обврски;

-наведување на доказ/и од кои се потврдува таквото однесување, односно доказ што е во прилог на фактот дека е извршено комплетно дејствие (службена белешка, писмен извештај, информација, пријави, изјави од сведоци и сл.);

-наведување на лично име на лице кое може да биде повикано во својство на сведок;

-податок дали јавниот службеник за кого се поднесува предлогот дотогаш одговарал за кршење на работниот ред и дисциплина или неисполнување на работните обврски во јавната установа за деца;

-податок во врска со предходни наградувања на јавниот службеник;

              Во прилог на предлогот од ставот 1 на овој член се доставуваат доказите што се наведени во истиот и други документи што според оценка на предлагачот се од значење за конкретниот случај.
Член 94-д
              Директорот на  јавната установа за деца формира комисија за водење на дисциплинска постапка за дисциплински престап во рок од осум дена од денот на поднесување на предлогот за покренување на дисциплинска постапка.

                Комисијата од став 1 на овој член е составена од три члена и тоа еден непосредно претпоставен јавен службеник односно одговорен јавен службеник и двајца јавни службеници од кои еден со исто или повисоко звање со  јавниот службеник против кого се води дисциплинската постапка. Членовите на Комисијата имаат заменици.

                Претседателот на комисијата  е  од  редот на непосредно претпоставените јавни   службеници  односно одговорни јавни службеници.

                Комисијата од ставот 1 од овој член, по спроведената дисциплинска постапка му предлага соодветна дисциплинска мерка на директорот на јавната установа за деца.

                Ако комисијата од ставот 1  на овој член утврди  дека јавниот службеник не е одговорен или не се исполнети условите за донесување на решенија за изрекување на дисциплинска мерка му предлага на директорот да го отфрли предлогот, односно да ја запре постапката.

Член 94-ѓ
                 Дисциплинските мерки против јавниот службеник во јавната установа за деца ги изрекува директорот на установата, а по предходен писмен извештај од непосредно претпоставениот јавен службеник .

                 Пред изрекување на дисциплинската мерка јавниот службеник се известува писмено за наводите на извештајот од став 1 на овој член што постојат против него и истиот има право да даде усмен или писмен одговор во рок кој не може да биде пократок од  осум дена.

                  Доколку јавниот службеник не сака  да го прими известувањето за наводите  во  извештајот од став 1  на овој член во рок од три дена, истото ќе биде објавено на огласната табла во седиштето на јавната установа за деца.

                   Директорот на јавната установа за деца  во рок од 60 дена од денот на започнување на постапката донесува решение за изрекување на дисциплинска мерка.

Член 94-е
                   Против решението за изрекување на дисциплинска мерка, јавниот службеник во јавната установа за деца  има право на жалба во рок од осум дена до Агенцијата за администрација.
Член 94- ж
                   Јавниот службеник во јавната установа за деца е одговорен за штетата која на работа  или во врска со работата намерно или од крајна небрежност ја предизвикал на установата.

                    Директорот на установата формира комисија за утврдување на материјална одговорност на јавниот службеник.

                    Комисијата од став 2 на овој член е составена од претседател и два члена од кои еден е јавен службеник, а еден е претставник на синдикатот и нивни заменици. Претседателот на комисијата е непосредно претпоставен јавен службеник односно одговорен јавен службеник или јавен службеник кој не е со пониско звање од звањето на јавниот службеник против кој се  води постапка за материјалната  одговорност.

                     Комисијата од став 2 на овој член ја утврдува материјалната одговорност за постоење на сторена материјална штета, нејзината висина и начинот на сторување, кој ја предизвикал штетата и кој ќе ја надомести.

                     Комисијата од став 2  на овој член за утврдената фактичка состојба поднесува извештај врз основа на кој  директорот на установата донесува решение за надомест на штета.

Член 94-з
                Предлог за покренување на постапка за утврдување на материјална одговорност против јавниот службеник во јавната установа за деца  поднесува непосредно претпоставениот јавен службеник или  директорот на установата.

Член 94-s
               Против решението од член 94-ж став 5 на овој закон јавниот службеник во јавната установа за деца  има право да изјави жалба до Агенцијата за администрација во рок од  осум  дена од денот на врачувањето на решението.

Член 94-и
               Јавниот службеник во јавната установа за деца  врз основа на континуирано следење на работењето се оценува од непосредно претпоставениот јавен службеник во  установата односно од одговорниот јавен службеник.

Член 94-ј
                 Оценувањето на јавниот службеник во јавната установа за деца се врши со цел да се добие реална слика за стручноста, квалитетот, ефикасноста и ефективноста во извршувањето на работи од јавен интерес утврдени со закон.

Член 94 -к
               Оценувањето на јавниот службеник во јавната установа за деца се врши врз основа на податоците за резултатите од работата и личните квалитети имајќи ги во предвид податоците за обуките, наградите, дисциплинските мерки и отсуствата во предходна година.

Член 94-л
               При оценување на резултатите од работата, се врши оценување на познавање и примена на прописите и практиките, остварување на работните цели, навремено извршување на работата, квалитетно извршување на работата и организирање на работата во  јавната установа за деца.
Член 94-љ
              При оценување на личните квалитети се врши оценување на креативност, иницијативност и заинтересираност за работата, способноста за тимска работа, способноста за работа под притисок и комуникациските вештини.
Член 94-м
                 Оценувањето се врши на објективен и непристрасен начин, без влијание и притисок од непосредни претпоставени јавни службеници во јавната установа за деца  врз оценувачот.

Член 94-н
                 Оценувањето се врши како шестмесечен континуиран процес на вреднување на резултатите од работата и личните квалитети на оценуваниот, кој опфаќа :

  -утврдување на работни цели и активности;

  -следење и прибирање на податоците во работењето на јавниот службеник во јавната установа; 

  -давање инструкции и совети за подобрување на работењето;

  -интервју со јавниот службеник .

Член 94-њ
                 Оценувачот во текот на периодот на оценување, постојано ја следи работата на јавниот службеник во установата и прибира податоци што се од суштествено значење за оценувањето.

                Следењето и прибирањето на податоците подразбира проверка и евидентирање на квалитетот  и квантитетот во остварување на работните задачи.

                При следењето на работата, оценувачот постојано го мотивира јавниот службеник во установата и му дава инструкции и совети за подобрување на работењето, му укажува на конкретни детали во работата, на постапките што водат кон успешно работење и на недостатоците  во неговото  работење. 

Член 94- о
              При оценувањето на работата на јавниот службеник во установата се применува образецот  за оценување на јавниот службеник пропишан согласно Законот за јавните службеници. “

Член 16
               Во членот 95 ставови 1 и 4  зборот „работникот“ се заменува со зборот „вработените“.

               Во став 5 зборот „работниците“ се заменува со зборот „вработените“.

Член 17
               Во членот 101 став 2 алинеи 3 и 4 и членот 101- а став 2 алинеи 3 и 4 зборот „работници“ се заменува со зборот „вработените“.
Член 18 

                  По членот 102-г се додава нов член 102-в, кој гласи:

„Член 102-в

                 Директорот на јавна установа за деца на кого му престанал мандатот, а кој повторно не е избран на јавниот  оглас за директор и претходно не му мирувал работниот однос, може да се распореди на работно место во установата соодветно на неговата стручна подготовка доколку има систематизирано  слободно работно место и доколку претходно се обезбедени финансиски средства за бруто плата, а доколку претходно не бил вработен во установата, за да се стекне со статус на јавен службеник  претходно треба и да положи испит за јавен службеник согласно Законот за јавни службеници.“
Член  19
                   Во членот 104 став 2 зборот „работници“ се заменува со зборот „ вработени“.

                    Во став 4 алинеја 3 зборот „работниците“ се заменува со зборот „вработените“. 
  Член  20
                      Во членот 107 став 2 во  алинејата 8  зборовите „мерка на безбедност,“ се заменуваат со зборот „казна “.
      Член 21
                      Во  членот  122-г   став 1 по зборовите: “според одредбите на овој закон“ се става запирка и се додаваат зборовите „Законот за инспекциски надзор”. 

        Член 22
 
                 Во членот 122-ж по  ставот 2 се додава   нов став 3 кој гласи:
 
,, Овластениот државен службеник, односно овластеното лице има обврска да постапува законито, навремено и во согласност со Етичкиот кодекс на државните службеници и Етичкиот кодекс на инспекциската служба и да ја чува тајноста на класифицираните податоци.“ 

    Ставот 3 станува став 4.   

Член 23
     Во  членот 122-з по ставот 2   се додаваат девет нови става: 3, 4, 5, 6, 7, 8, 9, 10 и 11 кои гласат:         
 „ Доколку при вршење на  инспекциски надзор овластениот  државен службеник односно овластеното лице  утврди дека е сторена неправилност од членовите 128 и  130  на овој закон, овластениот  државен службеник односно овластеното лице е должен да состави записник во кој ќе ја утврди сторената неправилност од вработениот кој непосредно ги врши работите во спроведувањето и примената на законите и прописите во областа на заштита  на децата со укажување за отстранување на утврдената неправилност во рок од осум дена и со истовремено врачување покана за спроведување на едукација на вработениот и на субјектот каде што е утврдена неправилноста.

               Формата  и содржината на  поканата за едукација, како и начинот на спроведувањето на едукацијата ги пропишува министерот. 

                Едукацијата ја организира и спроведува овластениот  државен службеник односно овластеното лице, односно  и други државни службеници во Министерството/општината овластени за спроведување на инспекциски надзор, во рок не подолг од 15 дена од денот на спроведувањето на инспекцискиот надзор.                                   



 
Едукацијата може да се спроведе за повеќе утврдени исти или истородни неправилности за еден или за повеќе вработени кои непосредно ги вршат работите и субјекти.

 Доколку во закажаниот термин вработениот или субјектот над кој се спроведува едукација не се јави на едукацијата, ќе се смета дека едукацијата е спроведена.     

Доколку  вработениот или субјектот над кој се спроведува едукација се јави на закажаната едукација и истата ја заврши, ќе се смета дека е едуциран по однос на утврдената неправилност.                           


Доколку овластениот  државен службеник односно овластеното лице   при спроведување на контролниот надзор утврди дека се отстранети утврдените неправилности од став 3 на овој член, донесува заклучок со кој ја запира постапката на инспекциски надзор.   

Доколку овластениот државен службеник односно овластеното лице  при спроведување на контролниот надзор утврди дека не се отстранети утврдените неправилности од став 3 на овој член, поднесува барање за поведување на прекршочна постапка пред надлежен суд. 

             Овластениот  државен службеник односно овластеното лице, овластени за спроведување на инспекциски надзор, води евиденција за спроведената едукација на начин пропишан од министерот.“
Член 24
              До примената на член 33 ставови   6 и 7  од Законот за изменување и дополнување на Законот за заштита на децата („Службен весник на Република Македонија“ број 83/2009) до надлежниот центар за социјална работа барањата за продолжување на правото  на детски додаток во  наредната година ќе се поднесуваат во периодот од 1 април до 30 јуни  во таа година и правото ќе се продолжува, ако се исполнети условите за продолжување на правото,  за една година од 1 април во тековната година до 31 март во наредната година, доколку не настанале промени на фактите и околностите кои биле основа за признавање на правото, а поднесеното барање за продолжување на правото по утврдениот период ќе се смета како ново барање и барателот ќе може да се стекне со правото првиот ден на наредниот месец од месецот во кој е поднесено барањето. 

Член 25

              До примената на член 33 став 2 од Законот за изменување и дополнување на Законот за заштита на децата („Службен весник на Република Македонија“ број 83/2009) правото на детски додаток,  доколку се исполнети условите, се остварува од првиот ден на наредниот месец по поднесувањето на барањето за остварување на правото на детски додаток до 31 март во наредната година, доколку не настанале промени на фактите и околностите кои биле основа за признавање на правото,  освен за барања поднесени во месец декември во тековната година  за кои правото ќе се остварува од 1 јануари наредната година до 31 март во таа година, како и за поднесените барања во месеците јануари и февруари во наредната година  за кои правото ќе се остварува од 1 февруари односно од 1 март до 31  март во таа година.
                                                                   Член 26
            По барањата поднесени за остварување односно продолжување на правото на детски додаток во 2012 година за кои се донесени решенија за остварување односно продолжување на правото на детски додаток  до влегување во сила на овој закон,  решенијата ќе се  со важност до 31 март 2013 година, доколку не настанале промени на фактите и околностите кои биле основа за признавање на правото.

              За барањата  за остварување на правото на детски додаток поднесени пред  денот на влегување во сила на овој закон и кои не се решени до денот на влегување во сила на овој закон решенијата за остварување на правото на детски додаток ќе се со важност до 31 март 2013 година.

                За барањата за продолжување на правото на детски додаток поднесени по денот на влегување во сила на овој закон, а најкасно до 30 јуни 2012 година, решенијата за продолжување на правото на детски додаток ќе се со важност од 1 јануари 2012 година до 31 март 2013 година. 

               По барањата за продолжување на правото на детски додаток за  кои не е  продолжено правото на детски додаток од 1 јануари 2012 година поради пропуштен рок за поднесување на барањето од 1 јануари до 31 март 2012 година,  центарот за социјална работа по службена должност ќе ја повтори постапката.

Член 27
                  Подзаконските акти предвидени со овој закон министерот ќе ги донесе во рок од 60 дена од денот на влегувањето во сила на овој закон.
Член 28
Се овластува Законодавно-правната комисија на Собранието на Република Македонија да утврди пречистен текст на Законот за заштита на децата.
Член 29
             Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ 

 I.ОБЈАСНУВАЊЕ НА ПРЕДЛОГ ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗАШТИТА НА ДЕЦАТА

 Потребата од изменување и дополнување на Законот за заштита на децата произлезе заради неговото усогласување со Законот за јавните службеници. 
По однос на усогласувањето со Законот за општа управна постапка, се врши  воедначување на постапките во случаи кога не е донесено решение по жалба, со оглед дека законот упатува на остварување на правата во судска постапка  со заведување на управен спор. 
Прашањата во врска со вработувањето, правата и должностите, одговорноста, оценувањето, престанокот на вработувањето, заштитата и одлучувањето за јавните службеници е уредено со Законот за јавни службеници (“Службен весник на Република Македонија” бр. 52/2010 и 36/2011), поради што се наметнува потребата за усогласување на одредбите од Законот за заштита на децата со  одредбите од Законот за јавните службеници. 
 Со членот 1  како и со членот 4 се врши усогласување со  Законот за општата управна постапка, така што во второстепената постапка по жалба се применуваат одредбите од овој закон кои упатуваат на остварување на правото преку заведување на управен спор. 
Со членовите  6 и 7 се утврдуваат  кои од  вработените во јавна установа за деца (јавна детска градинка / јавно детско одморалиште) ќе имаат статус на   јавни службеници, кои вработени ќе немаат статус на јавни  службеници и во однос на нивните права, обврски и одговорности од работен однос ќе се применуваат одредбите на општите прописи од работните односи. 

 Се утврдува дека за прашањата кои се однесуваат на вработувањето, правата и должностите,  одговорноста, оценувањето, престанокот на вработувањето, заштитата и одлучувањето за правата и обврските на јавниот службеник ќе се применуваат одредбите од овој закон, посебниот закон од соодветната област и Законот за јавните службеници. 
Со членот 8 се  предлага во членот 90 од Законот доуредување на потребните услови кои треба да се исполнат од страна на лице кое може да биде вработено во установа за деца, а со членот 9 се интервенира во членот 91  кој го уредува начинот на засновање на работен однос, со јавен оглас за вработените, со додавање на нови ставови со кои се уредува начинот на пополнување на слободно работно место  за вршење на работи од јавен интерес во јавните установи за деца и  тоа: по пат на објавување на јавен оглас, со објавување на интерен оглас, со распоредување од вработените јавни службеници на установата или со преземање на јавен службеник од друга институција. Останува можноста за  итни и неодложни работи чие вршење не трпи одлагање ( поради спецификите на дејноста, згрижување и воспитание на деца, односно одмор и рекреација на деца) работен однос да се заснова на определено време, најмногу до 90 дена, без објавување на јавен оглас. 
Со членот 10 со новиот член  91-а се уредува начинот на пополнување на работно место со распоредување на јавен службеник на друго работно место во установата, односно со преземање во друга институција доколку има негова согласност и согласност на одговорните лица на институциите, и ако ги исполнува условите. Се предлага можност вработен во јавна установа за деца кој нема статус на јавен службеник, по потреба или по негово барање, по претходно положен испит  за јавен службеник и ако ги исполнува и другите потребни услови да може да биде распореден на работното место и да се стекне со статус на  јавен службеник. Се предлага воведување на задолжително извршување на пробна работа за лица кои првпат се вработуваат во установата за деца како и за лицата кои се вработуваат на повисоко работно место од претходното во установата.

Со членот 12 со новиот член  93- а  се уредуваат звањата за одделни јавни службеници во јавна детска градинка, а со членот 15 со новите осумнаесет предложени члена се уредува постапката за дисциплинска и материјална одговорност за јавните службеници како и начинот и постапката за оценување на јавните службеници.
Со членот 18 со новиот член 102-в се уредува статусот на директорот по престанокот на мандатот.

Со членовите 22 и 23 во делот на инспекцискиот надзор се воведува превентивна постапка пред изрекувањето на конкретна мерка, преку спроведување на едукација на работникот и на субјектот каде е утврдена неправилноста.
Во предлог законот со новиот член 2 во членот 48 се интервенира со создавање можност и приватни детски градинки да организираат згрижување и воспитание и на деца со пречки  во менталниот развој или телесна попреченост сообразено на видот и степенот на попреченоста. 
Во  предлог законот се  предлагаат и терминолошки усогласувања (чл. 3,  11,  14,  16, 17, 19 и 20 ) и од технички карактер (чл.5).
Во  предлог законот со  преодни одредби (член 24, 25 и 26) се утврдува нов период за поднесување на барањата за продолжување на правото на детски додаток, во периодот од 1 април до 30 јуни, рокот на важење на донесеното решение за оствареното односно продолженото право како и решавањето на започнатите постапки. Причините поради кои се предлага понуденото решение односно утврдувањето на нов период за поднесување на барањата за продолжување на правото на детски додаток пред се се  заради создавање услови за овозможување на континуирана исплата на детски додаток од 1 јануари, a се надминува и проблемот за граѓаните при обезбедувањето на соодветниот доказ за утврдување на приходите кој се обезбедува од Управата за јавни приходи. Наместо постојното решение за продолжување на правото на детски додаток до 31 март се предлага од 1 април до 30 јуни. Реално Управата за јавни приходи не може доказот (уверението) да го издаде до 31 март, бидејќи согласно одредбите од Законот за персонален данок на доход рокот за поднесување на годишната даночна пријава за утврдување на персонален данок на доход е до 15 март, со што до моментот на поднесување на годишната даночна пријава и  до нивната обработка ќе нема податок за остварените приходи од претходната година, поради краткиот рок, а со новото предложено решение овој проблем ќе се надмине.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Постои меѓусебна поврзаност на предложените решенија со Законот за јавните службеници, со Законот за општа управна постапка и со Законот за инспекциски надзор.
III. ПОСЛЕДИЦИ КОИ ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија ќе се изврши  утврдување на статусот на кадрите во јавните установите за деца  (детски градинки и детски одморалишта). 
ТЕКСТ НА ОДРЕДБИТЕ ОД ЗАКОНОТ ЗА ЗАШТИТА  НА ДЕЦАТА КОИ СЕ МЕНУВААТ И ДОПОЛНУВААТ
Член 36-а

Доколку министерот по жалба против решението на центарот за социјална работа не донесе решение во рок од 60 дена подносителот на жалбата може да го извести Државниот управен инспекторат во рок од пет работни дена.

              Државниот управен инспекторат е должен во рок од 10 дена од денот на прием на известувањето од ставот 1 на овој член  да изврши надзор  во Министерството дали е спроведена постапката согласно со закон и во рок од три работни дена од денот на извршениот надзор да го информира подносителот на известувањето. 

            Инспекторот од Државниот управен инспекторат по извршениот надзор согласно со закон донесува решение со кое го задолжува министерот  во рок од 10 дена да одлучи по поднесената жалба, односно да ја  уважи или одбие жалбата и да го извести инспекторот за донесениот акт. Кон известувањето се доставува копија од актот со кој одлучил по поднесената жалба..

          Доколку министерот не одлучи во рокот од ставот 3 на овој член, инспекторот ќе поднесе барање за поведување на прекршочна постапка за прекршок утврден во Законот за управната инспекција и ќе определи дополнителен рок од пет работни дена, во кој министерот ќе одлучи по поднесената жалба  за што во истиот рок ќе го извести инспекторот за донесениот акт. Кон известувањето се доставува копија од актот со кој одлучил по поднесеното барање. Инспекторот во рок од три работни  дена го информира подносителот на барањето за преземените мерки. 

           Доколку министерот не одлучи и во дополнителниот рок од став 4 од овој член, инспекторот во рок од три работни дена ќе поднесе пријава до надлежниот јавен обвинител и во тој рок ќе го информира подносителот на барањето за преземените мерки. 
              Доколку инспекторот не постапи по известувањето од став 1 на овој член, подносителот на жалбата во рок од пет работни дена има право да поднесе приговор до писарницата на директорот на државниот управен инспекторат. Доколку директорот нема писарница, приговорот се поднесува во писарницата на седиштето на Државниот управен инспекторат.

             Директорот на Државниот управен инспекторат е должен во рок од три работни дена да го разгледа приговорот од став 6 на овој член  и доколку утврди дека инспекторот не постапил по известувањето од подносителот на жалбата согласно ставовите 2 и 3  на овој член или не поднесе пријава согласно ставовите 4 и 5 на овој член,  директорот на Државниот управен инспекторат ќе поднесе барање  за поведување на прекршочна постапка за инспекторот за прекршок утврден во Законот за управната инспекција

,и ќе определи дополнителен рок  од пет работни дена во кој инспекторот ќе изврши надзор во надлежниот орган  дали е спроведена постапката согласно законот и во рок од три работни дена од денот на извршениот надзор да го информира подносителот на жалбата за преземените мерки.
              Доколку инспекторот не постапи и во дополнителниот рок од став 7   од овој член, директорот на Државниот управен инспекторат ќе поднесе пријава до надлежниот јавен обвинител против инспекторот и во рок од три работни дена ќе го информира подносителот на приговорот за преземените мерки.
            Во случајот од ставот 8 на овој член, директорот на Државниот управен инспекторат  веднаш, а најдоцна во рок од еден работен ден, ќе овласти друг инспектор да го спроведе надзорот веднаш.

            Во случаите на став 9 од овој член, директорот на Државниот управен инспекторат во рок од три работни дена го информира подносителот на жалбата за преземените мерки..

Доколку директорот на Државниот управен инспекторат не постапи согласно со ставот 7 од овој член, подносителот на жалбата може да поднесе пријава до надлежниот јавен обвинител во рок од осум работни дена. 

Доколку министерот не одлучи во рокот од став 5 на овој член, подносителот на жалбата може да поведе управен спор пред надлежниот суд.

Постапката пред Управниот суд е итна.

              Во постапката за остварување на правата за заштита на децата  од член 36-а на  овој закон  се применуваат одредбите од Законот за општата управна постапка доколку со овој закон поинаку не е определено. 
Член 48


Јавната детска градинка организира згрижување и воспитание и  на деца со пречки во менталниот развој или телесна попреченост, сообразно на видот и степенот на попреченоста. 

Како деца со пречки во менталниот развој или телесна попреченост  се сметаат: слепи и слабовидни деца, глуви и наглуви деца, деца со пречки во говорот, деца со телесна инвалидност како и деца со тешкотии во однесувањето и личноста. 
Згрижувањето и воспитанието на децата со лесна попреченост во менталниот развој и телесна попреченост  од ставот 2 на овој член, кои имаат потреба од прилагодено изведување на програмите за предучилишни деца со дополнителна стручна помош или со прилагодени програми,  се организира во редовните групи.
Згрижувањето и воспитанието на децата со умерена попреченост во менталниот развој или телесна попреченост  од ставот 2 на овој член,  се организира  во посебни групи според посебни програми.
Член 83-а

Физичко лице може самостојно да врши одредени работи од дејноста згрижување и воспитание на деца како професионална дејност, доколку ги исполнува следниве услови:

- да има соодветно стручно образование;
- да не му е одземена или ограничена  деловната способност;
- да не му е одземено вршењето на родителското право;
-да не му е изречена мерка на безбедност забрана за вршење на професија и дејност  или должност;
- да има здравствена способност за вршење на дејноста и

- да располага со соодветен простор и опрема за работа.

 Член 83-з

Дозволата на физичкото лице за самостојно вршење на одредени работи од дејноста згрижување и воспитание на деца како професионална дејност престанува по сила на закон ако: 
-  лицето почине;

- со правосилно решение на надлежен суд му е одземена или ограничена  деловната способност;

- со правосилно решение на надлежен суд му е одземено вршењето на родителското право;

- со правосилна судска пресуда е осуден за кривично дело на казна затвор над шест месеци или му е изречена мерка на безбедност забрана за вршење на професија, дејност или должност, како и за кривично дело сторено во вршење или во врска со вршење на дејноста и

- ја загуби општата здравствена способност или посебната здравствена способност  за вршење на дејноста.

Министерот  донесува решение за престанокот на дозволата  на физичкото лице за самостојно вршење на работи од дејноста за згрижување и воспитание на деца  како професионална дејност  во случаите наведени во ставот 1 на овој член.

Против решението од ставот 2 на овој член може да се изјави жалба до Комисијата на Владата за решавање во втор степен.

Конечното решение од ставот 2 на овој член се доставува до надлежниот орган  заради бришење од Централниот  регистар.
Член 83-ј

            Правното лице од членот 59-г од овој закон може да врши одредени работи од дејноста згрижување и воспитание на деца доколку ги исполнува следниве  услови: 
-  да располага со соодветен простор и опрема за работа;

- да располага со соодветен стручен кадар и

- да не му е изречена мерка на безбедност забрана за вршење на професија и дејност или должност.
Член 83-р

 Доколку  министерот од членовите  73 став 1, 83-б став 2, 83-к став 3 и 108 став 3 од овој закон не донесе решение, односно не го одбие барањето за донесување на решение во рок од 60 дена, барателот има право во рок од три работни дена по истекот на тој рок да поднесе барање до писарницата на  министерот за донесување на решение и министерот да донесе решение. 

Формата и содржината на барањето од ставот 1 на овој член го пропишува министерот.

Кон барањето за донесување на решението од ставот 1 на овој член подносителот на барањето  доставува и копија од барањето од ставот 1 на овој член. 

Министерот е должен  во рок од пет работни дена од денот на поднесување на барањето од ставот 1 на овој член, до писарницата на министерот да донесе решение со кое барањето за добивање решение за вршење на дејноста, за добивање дозвола за вршење на одредени работи, за добивање одобрение и употреба на прирачници и детски списанија е уважено или одбиено. Доколку министерот нема писарница, барањето се поднесува во писарницата на Министерството.

Доколку министерот не донесе решение во рокот од ставот 4 на овој член, подносителот на барањето може да го извести Државниот управен инспекторат во рок од пет работни дена.

           Државниот управен инспекторат е должен во рок од 10 дена од денот на приемот на известувањето од ставот 5 на овој член  да изврши надзор во Министерството дали е спроведена постапката согласно законот и во рок од три работни дена од денот на извршениот надзор да го информира  подносителот на барањето за преземените мерки. 
            Инспекторот од Државниот управен инспекторат по извршениот надзор согласно закон донесува решение со кое го задолжува министерот  во рок од 10 дена да одлучи по поднесеното барање, односно да го  уважи или одбие барањето и да го извести инспекторот за донесениот акт. Кон известувањето се доставува копија од актот со кој одлучил по поднесеното барање.

            Доколку министерот не одлучи во рокот од ставот 7 од овој член, инспекторот ќе поднесе барање за поведување на прекршочна постапка за прекршок утврден во Законот за управната инспекција и ќе определи дополнителен рок од пет работни дена, во кој министерот ќе одлучи по поднесеното барање  за што во истиот рок ќе го извести инспекторот за донесениот акт. Кон известувањето се доставува копија од актот со кој одлучил по поднесеното барање. Инспекторот во рок од три работни  дена го информира подносителот на барањето за преземените мерки. 

             Доколку министерот не одлучи и во дополнителниот рок од ставот 8 на овој член, инспекторот во рок од три работни дена ќе поднесе пријава до надлежниот јавен обвинител и во тој рок ќе го информира подносителот на барањето за преземените мерки. 
              Доколку инспекторот не постапи по известувањето од ставот 5 на овој член, подносителот на барањето во рок од пет работни дена има право да поднесе приговор до писарницата на директорот на Државниот управен инспекторат. Доколку директорот нема писарница, приговорот се поднесува во писарницата на седиштето на државниот управен инспекторат.

              Директорот на Државниот управен инспекторат е должен во рок од три работни дена да го разгледа приговорот од ставот 10 на овој член и доколку утврди дека инспекторот не постапил по известувањето од подносителот на барањето од ставот 5 на овој член или не поднесе пријава согласно со  ставот 9 на овој член,  директорот на Државниот управен инспекторат ќе поднесе барање  за поведување на прекршочна постапка за инспекторот за прекршок утврден во Законот за управната инспекција и ќе определи дополнителен рок  од пет работни дена во кој инспекторот ќе изврши надзор во надлежниот орган  дали е спроведена постапката согласно со закон и во рок од три работни дена од денот на извршениот надзор да го информира подносителот на барањето за преземените мерки.

              Доколку инспекторатот не постапи и во дополнителниот рок од ставот 11   на  овој член,  директорот на Државниот управен инспекторат ќе поднесе пријава до надлежниот јавен обвинител против инспекторот,  и во рок од три работни дена ќе го информира подносителот на приговорот за преземените мерки.
            Во случај на ставот 12 на овој член, директорот на Државниот управен инспекторат  веднаш, а најдоцна во рок од еден работен ден, ќе овласти друг инспектор да го спроведе надзорот веднаш.

            Во случаите на ставот 13 на  овој член,  директорот на Државниот управен инспекторат во рок од три работни дена го информира подносителот на барањето за преземените мерки.
Доколку директорот на Државниот управен инспекторат не постапи согласно со ставот 11 од овој член, подносителот на барањето може да поднесе пријава до надлежниот јавен обвинител во рок од осум работни дена. 

Доколку министерот не одлучи во рокот од ставот 9 на овој член, подносителот на барањето може да поведе управен спор пред надлежниот суд.

Постапката пред Управниот суд е итна.

Подзаконскиот акт од ставот 2 на овој член се донесува во рок од 15 дена од денот на донесувањето на овој закон.
            По донесувањето на подзаконскиот акт од ставот 2 на овој член истиот веднаш, а најдоцна во рок од 24 часа се објавува на веб страницата на Министерството.

            Во постапката за остварување на право од ставот 1 на овој член се применуваат одредбите од Законот за општата управна постапка доколку со овој закон поинаку не е определено. 
Член 84

Стручните работи за згрижување и воспитание ги вршат:
-стручни работници (педагог, психолог, социјален работник, дефектолог, логопет, лекар, педијатар и стоматолог);
-воспитувачи;
-негователи и
-стручни соработници (музички педагог, ликовен педагог, педагог по физичко воспитание, виша медицинска сестра, социјален работник).
Стручни работници можат да бидат лица со завршено високо образование.
Стручните соработни можат да бидат лица со завршено више или високо образование.
Воспитувачи можат да бидат лица со завршено више или високо образование.
Негователи можат да бидат лица со завршено четиригодишно средно образование. 

Згрижување и воспитание на деца на возраст  до две  години  остварува неговател.

Згрижување и воспитание на деца на возраст од две  години  до поаѓање во основно училиште  остваруваат воспитувач и неговател.

Престој на дете на возраст од  шест години, односно од поаѓање во основно училиште до десет години возраст,  остварува воспитувач.

Неговател во детска градинка за деца на возраст до две години е лице со завршено средно образование -  педагошко медицинска сестра  и лице  со завршено средно медицинско училиште - општа насока.

Неговател во детска градинка за деца на возраст од две години  до поаѓање во основно училиште е  лице со завршено средно образование  - педагошко медицинска сестра и лице со  средно медицинско училиште - општа насока,  средно образование - насока општа гимназија, средно музичко училиште, средно ликовно училиште, средно фискултурно училиште - со завршен курс за работа со деца од предучилишна возраст како професионален курс за стекнување на елементарни  педагошки и здравствени  сознанија во однос на згрижување и воспитание на деца од предучилишна возраст и развојни карактеристики на децата.

Лицата од ставовите 9  и 10  на овој член, освен лицата со завршено средно образование - педагошко медицински сестри, треба да имаат завршен професионален курс.

Професионален курс се стекнува на соодветна високо образовна група со соодветна студиска програма. 

Воспитувач во детска градинка е лице со завршено соодветно више или  високо образование за воспитувачи.

Воспитувач во детска градинка може да биде и лице со завршени соодветни студии за предучилишно воспитание - отсек педагогија. 

Воспитувач за престој на деца на возраст од шест години, односно од поаѓање во основно училиште  до десет години возраст  е  лице кое ги исполнува условите за воспитувач, а може да биде и лице со завршени студии за одделенска настава и завршени специјалистички студии.

Воспитувач во група со деца со пречки во менталниот развој или телесна попреченост е лице со завршени соодветни студии за работа со деца со пречки во интелектуалниот или физичкиот развој.

Воспитувач во група со деца со пречки во менталниот развој или телесна попреченост може да биде и лице кое ги исполнува условите за воспитувач  и завршени  специјалистички студии по дефектологија.

Стручни работници се лица со соодветно високо образование од профилите утврдени во ставот 1 алинеја 1 на овој  член.

Стручни соработници се лица со соодветно више или високо  образование од профилите утврдени во ставот 2 од овој член.

Одредени работи од помал обем кој се во функција на згрижувањето и воспитанието на децата во јавна детска градинка,  по овластување на директорот на јавната детска градинка, без надомест можат да ги вршат волонтери кои се квалификувани за тој вид на работа или поминале низ обука за вршење на таа работа.
Работите кои можат да се вршат со волонтерска работа, начинот на нивното вршење, покривањето на реалните трошоци, како и потребните квалификации или обука ги утврдува со акт јавната детска градинка.
Член 90

Работник во установа за деца, може да биде лице кое покрај условите утврдени од членовите 84 до 89 на овој закон е:

- државјанин на Република Македонија;

- физички и психички здрав;

- го познава македонскиот јазик и кирилското писмо и

- да не му е изречена мерка на безбедност забрана за вршење професија, дејност или должност.

           Лицата од ставот 1 на овој член, кои се вклучени во групите во кои воспитно-образовните активности се изведуваат на јазикот на припадниците на заедниците треба да го познаваат јазикот и писмото на кој се изведува дејноста.
Член 91

Работниците во јавна установа за деца се избираат по пат на јавен оглас.

За итни и неодложни работи чие вршење не трпи одлагање, работниот однос може да се заснова и без јавно огласување, но најмногу до 90 дена.
Член 91-а

Лице со средно, више и високо образование   кое за  прв пат се вработува во јавна установа за деца на работно место,  за кое се бара истиот степен на образование е приправник. 
Приправничкиот стаж трае шест месеци за работници со средно  образование, а девет месеци за работниците со више и високо  образование.

За време на приправничкиот стаж работниците се оспособуваат   за самостојна стручна работа преку совладување на соодветна програма за стручен испит што ја донесува министерот  на предлог на научна институција, специјализирана стручна институција или  Бирото за развој на образованието.

Приправникот се оспособува со помош на ментор што го определува стручниот совет.

Поблиски прописи за начинот и постапката при полагање стручен испит донесува министерот.

Член 92

Работниците во установа за деца и кај физичко лице кое самостојно  врши одредени работи од дејноста  згрижување и воспитание на деца како професионална дејност, како и физичкото  лице  кое врши професионална дејност и лицата вработени кај агенциите за давање услуги за чување и нега на децата  кои се во непосреден контакт со децата или  храната, мораат да бидат прегледени преку систематски прегледи еднаш годишно.

На вработен кој е во непосреден контакт со децата и храната, а  боледува од заразна болест,  душевна болест, болести на зависностите (алкохолизам, наркоманија  и користење на  други психотропни супстанции и прекурзори) му престанува работниот однос во установата, кај физичкото  лице кое врши одредени работи од дејноста згрижување и воспитание на деца како професионална дејност  и кај агенцијата за давање услуги за чување и нега на деца од предучилишна возраст на повик.

Утврдувањето на психофизичките способности на вработените од ставот 2 на овој член,  односно заболеноста од одредени  заразни болести, душевни болести, болести на зависностите (алкохолизам, наркоманија и користење на  други психотропни супстанции и прекурзори) се врши согласно со Законот за здравствена заштита.
Член 93

Работниците во установа за деца во текот на својот работен век се должни перманентно стручно да се усовршуваат.

Министерството за труд и социјална политика го пропишува начинот и постапката на стручното усовршување.
Член 93-а

За самостојно извршување и осовременување на воспитната, образовната, здравствената и социјалната работа во јавните детски градинки, воспитувачите, стручните работници и стручните соработници се оценуваат секоја четврта година.

Резултатот од оценувањето овозможува стекнување на звање.

Работникот кој  е незадоволен од оцената од ставот 2 на овој член има право на жалба до Министерството.

Поблиски прописи за условите, начинот на оценувањето, оцената за работа, видот и стекнувањето на звањата, донесува  министерот.
Член 93-б
             За  негователите, воспитувачите, стручните работници и стручните соработници кои во остварувањето на воспитната, образовната, здравствената и социјалната работа не покажуваат задоволителни резултати, органот односно институцијата или установата која врши надзор  согласно со овој закон и советот на родители на јавната детска градинка може да покренат иницијатива до управниот одбор  на јавната детска градинка за преиспитување на нивната способност за реализација на работните обврски.
             Иницијативата од ставот 1 на овој член мора да содржи образложение на причините поради кои се покренува.
             Доколку ја прифати иницијативата од ставот 1 на овој член, управниот одбор до директорот поднесува предлог за престанок на работниот однос на лицата од ставот 1 на овој член.

Член 94

При промени во обемот на работа  во јавна установа за деца што се јавуваат поради промените во програмите, организацијата на работа, бројот на групите и другите промени, работниот однос на работниците може  да се промени од работен однос на неопределено време со полно работно време, во работен однос на неопределено време со пократко од полното работно време и обратно.

Во случаите од став 1 на овој член се склучува нов договор за работа со работникот.

Работниците вработени на неопределено работно време при промена на обемот на работа во установата за деца поради причините од став 1 на овој член, од една установа за деца може да се распореди во друга установа за деца.

Во случаите од став 3 на овој член установата склучува нов договор за работа со работникот.
Член 95
              Работното време на работникот во детската градинка изнесува 40 часа неделно. 

              Работното време утврдено во ставот 1 на овој член, заради природата на  работата, за воспитувачот и негувателот, се прераспределува на работно време поминато со децата и останато работно време за други програмски активности.

              Работното време поминато со децата, како дел од вкупните програмски активности во рамки на полното работно време од ставот 1 на овој член, за воспитувачот изнесува 30 часа во неделата, а за негувателот 35 часа во неделата.

             Основната плата, надоместокот на плата и надоместокот на трошоците поврзани со работата, се пресметуваат и исплатуваат на работникот врз основа на работно време од ставот 1 на овој член, како и евиденцијата што ја води работодавачот.

Распоредот на работното време на работниците во рамките на 40 часовна работна недела во јавните установи за деца се утврдува со акт на министерот.

Почетокот и завршетокот на работното време на јавна установа за деца основана од општината, општината во Градот Скопје и Градот  Скопје го утврдува со акт  советот на основачот, а за јавна установа за деца основана од Владата  министерот.
Член 101
               Директорот на јавната детска градинка, односно на јавното детско одморалиште основано од општината  и Градот Скопје ја организира и раководи со работата на установата, самостојно донесува одлуки од делокругот на неговата надлежност и актите на установата,  ја застапува установата пред трети лица и е одговорен за законитоста и работата во установата.
Во остварувањето на обврските и раководењето од ставот 1 на овој член директорот:
 - ја предлага годишната програма за работа и презема мерки за нејзино реализирање;
 - ги извршува одлуките на управниот одбор;
 - одлучува за засновање и престанок на работен однос на работници за вршење на дејноста, согласно со закон, актите на установата и колективниот договор;
 - врши распоредување на работници;
                - поднесува извештај за работа на установата во текот на годината до управниот одбор и основачот;
  - поднесува извештај за реализација на годишната програма за работа до управниот одбор, основачот и Министерството;
                - поднесува извештај за реализација на материјално - финансиското работење на установата до управниот одбор и до  основачот и е одговорен за материјално-финансиското работење;
               - поднесува извештај за реализација на програмите до управниот одбор, основачот и Министерството  и
              - врши други работи предвидни со закон, статут и други акти на установата.
Член 101-а

      Директорот на јавната установа за деца  основана од Владата ја организира и раководи со работата на установата, самостојно донесува одлуки од делокругот на неговата надлежност и актите на установата,  ја застапува установата пред трети лица и е одговорен за законитоста и работата во установата.
 Во остварувањето на обврските и раководењето од ставот 1 на овој член, директорот:
 - ја предлага годишната програма за работа и презема мерки за нејзино реализирање;
 - ги извршува одлуките на управниот одбор;
 - одлучува за засновање и престанок на работен однос на работници за вршење на дејноста, согласно со закон, актите на установата и колективниот договор;
 - врши распоредување на работници;
             - поднесува извештај за работа на установата во текот на годината до управниот одбор и Министерството;
 - поднесува извештај за реализација на годишната програма за работа до управниот одбор и Министерството;
            - поднесува извештај за реализација на материјално - финансиското работење на установата до управниот одбор и до  Министерството и е одговорен за материјално-финансиското работење;
             - поднесува извештај за реализација на програмите до управниот одбор, и Министерството  и
             - врши други работи предвидени со закон, статут и други акти на установата.
Член 104

Стручен орган во јавна установа за деца е стручен совет.

Стручниот совет го сочинуваат сите работници кои вршат стручна работа и ја остваруваат дејноста во установата и директорот.

Со стручниот совет раководи директорот.

Стручниот совет:
· утврдува стручни основи за остварување на програмата за работа;
· дава мислење и предлози до директорот во поглед на организацијата за работа и условите за работа и 

·  именува и разрешува претставник на јавната установа за деца во управниот одбор на јавната установа за деца од редот на работниците кои вршат стручни работи,  
· врши и други работи утврдени со статутот.
Во јавната установа за деца може да се формираат и други стручни тела утврдени со статутот на установата.

 Член 107

Согласно со членот 49 став 3 на овој закон, за лицата кои повремено чуваат деца во домашни услови,  детската градинка води евиденција. 

Евиденцијата на лица кои повремено чуваат деца во домашни услови ги содржи слeдниве податоци:
· име, презиме, адреса, број на телефон на кој лицето може да се најде;
· датум на раѓање;
· пол;
· единствен матичен број на граѓаните;
· формално образование;
· посебни  знаења;
· доказ за здравствената состојба и
         -   доказ дека не му е изречена мерка на безбедност, забрана на вршење професија, дејност или должност.
            Лицето кое повремено чува деца во домашни услови, се брише од евиденцијата после престанување на важноста на договорот од член 49 став 3 на овој  закон или доколку со правосилно  решение му е забрането вршење на оваа дејност.
             Министерството за труд и социјална политика  води евиденција на лицата на кои им било забрането повремено чување на деца во домашни  услови, со што се спречува можноста тие лица повторно да чуваат деца.
Евиденцијата од став 4 на овој член ги содржи следниве податоци:
· име, презиме и адреса;
· датум на раѓање и
· правна основа за  забрана за повремено чување на деца во домашни услови.
            Податоците од евиденцијата се тајни и можат да се доставуваат само на детската градинка.
Член 122-г

Постапката на инспекцискиот надзор, овластениот државен службеник, односно овластеното лице од членот 122-в став 1 на овој закон, ја покренува и води по службена должност, според одредбите на овој закон и Законот за општата  управна постапка.
            Установите, другите правни и физички лица кои вршат одредени работи од дејноста се должни да овозможат вршење на надзор и на барање на овластениот државен службеник, односно овластеното лице, во рамките на утврдените надлежности со овој закон, да му ги достават потребните податоци за вршење надзор, во рок од 15 дена од денот на доставување на барањето.

 Член 122-ж

             Овластениот државен службеник, односно овластеното лице  во рамките на надлежностите утврдени со овој закон, во  спроведување на инспекцискиот надзор има право во секое време,  да влезе во просториите на установата и другите правни и физички лица кои вршат одредени работи од дејноста.

             При вршењето на инспекцискиот надзор, овластениот државен службеник, односно овластеното лице има право да го разгледа објектот, просторот (занималните и другите простории), деловните книги, регистрите, евиденцијата, документацијата, исправите и списите, да ги сослуша корисниците, вработените, како и други лица, да утврди идентитет  на лице со увид во лична исправа, како и да преземе други работи утврдени со овој закон. 


 Раководното или друго овластено лице во установата и другите правни и физички лица кои вршат одредени работи од дејноста, должни се на овластениот државен службеник, односно овластеното лице во рамките на утврдените надлежности со овој закон да му обезбедат непречено извршување на инспекцискиот надзор и да му обезбедат располагање и увид во сите средства и потребна документација.  

Член 122-з


  За извршениот инспекциски надзор, утврдената состојба и преземените, односно определените мерки и рокови за отстранување на утврдените неправилности, овластениот државен службеник, односно овластеното лице составува записник.


  Записникот од ставот 1 на овој член содржи податоци за текот на надзорот, за преземените дејствија, за утврдената состојба и предложените мерки од овластениот државен службеник, односно овластеното лице.

